
: Dhe gjuha si njé organizém i gjallé, pér fat, lejon dhe
rehaton me shumé bujari té gjitha déshirat e individéve folés e shkrues pér té gené origjinalé,
figurativé, ekscentriké, me pak fjalé, té liré né pérdorimin e saj.

Por njé shkrues i miré, di masén e lirisé gjuhésore gé ka, di ta pasurojé né vend gé ta démtojé

gjuhén. Kujtoj gjithnjé me mall ndjesiné gjuhésore t& marré nga proza e Jakov Xoxes ose
Dhimitér Shuteriqit, ose e pérrallés popullore. Njé gjuhé qé rrjedh shqip dhe thjeshté, me njé
larmi leksikore thithése, argétuese dhe informuese. Kur isha né Tirané i bleva vajzés sime té
vogél dy botime pérrallash nga Virgjil Muci, mbushur me fjalé e ndértime ku tradita dhe e reja
béheshin njé gjuhésisht, njé shqgipe e qarté dhe e pasur gé shqiptarét e rinj rrallé kané rast ta
dégjojné né radio apo TV. Ndaj edhe e kané harruar teksa rendin pas snobizmit gjuhé&sor gé sot
éshté béré modé.

Bashké me rritien e botimeve dhe numrit t&¢ mediave té shkruara dhe elektronike, dhe
pérgjithésisht me intensifikimin e mbéshtetjes sé publikut tek mediat pér ¢do informacion, ka
ardhur edhe njé shthurje jo krejt e justifikueshme e gjuhés, lajthitie e formés sé shkruar, njé
rendje pas sasisé sé botuar né té cilén injorohet pa skrupull cilésia e té shkruarit. Duket sikur
vuajmé si shogéri nga sindroma e njé nxitimi obsesiv, pa arsye, pa vleré, pa synim a plan.
Tregu i liré, duke kuruar problemet e fobisé dhe ngurtésisé komuniste né fushén e shkrimit dhe
botimit, nuk duhej té keqésonte e zhvlerésonte shqipen. Shqipja e shkruar sot tregon se jemi
larg gjetjes sé njé barazpeshe mes sasisé, shuméllojshmérisé dhe cilésisé. Nuk u referohem
vec pérkthimeve, sidomos atyre shkencore qé shpesh jané krejt t& pakuptueshme, por edhe
romanet e shkruara né shqip botohen té paredaktuara ose me njé pseudo-redaktim, gé né fakt
e démton si autorin e vepreés, si lexuesin. Gjuha e shtypit (dhe mé pas ajo e mediave elektronike
gé pérgjithésisht bazohet ose ndjek gjuhén e shkruar) éshté njé nga hallkat e dobéta né njé
zinxhir fatkeq té kakografisé soné shprehése, njé shqgipe formale e déshpéruar dhe
déshpéruese. Eshté e trishté ndjenja gé ke kur shétit népér Tirané dhe sheh si shkruhen tabelat
e dyganeve apo reklamat. Po ¢'faj té ka tregtari shpesh i pashkollé, kur mbushur me gabime
jané tekstet shkollore, gazetat, dokumentet zyrtare. Né pérmbledhjen informuese né hyrje té njé
galerie té re pikture né ish-ekspozitén e arteve figurative prané Hotel Daijtit, né tetor t& 2007-&s,
kishte mesatarisht dy gabime né ¢do rresht pérgjaté sé vetmes fage.

Né kété shkrim do té diskutoj vetém disa pérdorime té gabuara té viteve té fundit, né rrafshin
leksikor (té& fjaléve) dhe gramatikor (t& strukturave/ndértimeve), pa prekur problemet e
pérkthimeve, ato stilistike ose mungesén e logjikés dhe koherencés né tekstet e shkruara apo
té lexuara. }}}} Shembujt e pérdorur vijné nga pérdorimet né gazeta, revista dhe televizion, nga
gazetaré ose politikané té njohur. Cfaré mé jep té drejtén t'i quaj gabime e té mbaj kété

géndrim preskriptiv, né dukje dogmatik? Mendoj se huazimet (qé jané aq té zakonshme né té
gjitha gjuhét e botés) jané nevojé e gjuhés dhe e pasurojné até. Nuk jam pér purizém gjuhésor,
dhe jam vendosur gjithnjé kundér politikave té skajshme gjuhésore qé ndéshkojné fjalén e huaj,
gofté ato historike si né Prusi e Hungari, qofté ato bashkékohore si né Francé e Kanada
(Quebec). Ksenofobia gjuhésore éshté shfagje e frikés pér t'u hapur, e pasigurisé kulturore dhe
mungesé largpameésie. Céshtja éshté se kur kthehesh né vendin ténd pas njémbédhjeté vjetésh
sic ge kthimi im i paré né Shqipéri (njé periudhé krejt e papérfillshme pér té pritur evoluim qé
mund té shndérrojé gjuhén), dhe papushim té kap veshi fjalé e shprehje jo shqip gé pérdoren
krejt pa nevojé, té dhemb zemra dhe veshét. Kur i kérkon dikujt njé shami letre dhe té pyet duke
té ndrequr “Deshe njé facoletin?”, ose kur kérkon né restorant spaghetti (ahhh... késaj s’i thua
dot makarona) me domate té vogla dhe té korrigjojné “me pomodorini?”, mbetesh pa gojé pér
shqgipen ténde té vjetéruar. Kur njé shoge ose shok i imi (qé si dhe uné beson né zhvillimin e
liriné gjuhésore, por edhe né ruajtjien me kujdes té asaj gé e bén shqgipen shqipe), mé shkruan
nga Shqipéria se “i mungoj”, pyes veten: C't'i keté ndodhur vallé shprehjeve “kam mall”, “mé
ka marré malli” ose “mé zuri malli”. Ca mé té shkurtra e ca mé té gjata sesa shprehjet e huaja
apo té pérkthyera fjalé pér fjalé nga ndértime té huaja, jané té bukura shprehjet shqip: s’kané
zgjeben dhe as jané té dala mode vetém sepse tingéllojné shqip. Po shkruaj pikérisht pér
gjuhén e shtypur (apo té lexuar), sepse besoj gé ve¢ ajo mund té kontrollohet, e gé né formé
pérséritjeje, lavazhi truri, mode apo grishjeje pér imitim, ajo ka njé rol té pamaté né démtimin
ose pérmirésimin e standardeve té té shkruarit dhe té té folurit, sidomos mes té rinjve. Kéta
edhe pse nuk jané lexuesit mé té pasionuar té gazetave, ndjekin té etur dhe imitojné rrufeshém
gjuhén (shqgiptim, intonacion, fjalor, strukturé e stil) televizive dhe té radios.

2. Fjalé té huaja pérdorur pa kandar e pa nevojé dhe probleme té fjalorit

Ndryshime té fugishme politiko-shogérore dhe ekonomike e kulturore si ato té viteve
néntédhjeté jané té jashtézakonshme, dhe sjellin me vete ndryshime kolosale né té gjitha
format e genies shogérore, né gjuhén dhe kulturén e njé kombi. Pa dyshim gé normat, traditat e
né térési vetédija e nénvetédija joné, bashké me gjuhén qé éshté ményra e ekzistencés dhe
veté thelbi i kétyre aspekteve, ndryshuan né formé e pérmbaijtje. Shtresa themelore e sistemit
gjuhésor gé pasqyron mé shpejt e mé fort kéto ndryshime jashté-gjuhésore, éshté leksiku ose
flalori i gjuhés. Por né shqgipen e sotme, si¢ e keni véné re patjetér edhe ju, (uné kam dégjuar
dhjetéra shqiptaré té ankohen) pérdoren edhe huazime té panevojshme dhe shémtuese. Ja
disa raste qé mé kané réné né sy gjaté kohéve té fundit:

“policia do té intervenojé né ¢do rast’- pse jo “ndérhyjé”?

“eksploatimi i kétij rasti nga opozita” pse jo “shfrytézimi’?

“elementi rriskues” — pse jo “rrezikues”?

“kryetari Rama realizoi njé konferencé shtypi” — pse jo “kreu”, apo “dha”?
“kemi njé klimé inekzistente” — pse jo “joekzistuese” ose “té pagené”?
“pastaj u skatenua” — pse jo “harboi”, “u térbua” “doli nga zinxhirét"?

“demontimi i municioneve” — pse jo “cmontimi”




Mbi disa zhvillime té reja gjuhésore gé démtojné shqipen
Krijuar: Hene, 11 Korrik 2011 16:12

“u demantua nga veté Shtépia e Bardhé&” — pse jo “u pérgénjeshtrua”

Té vjen miré kur né Kosové ndesh népér rrugé e menu restorantesh pérpjekje pér pérdorimin e
shqgipes né vend té fjaléve té huaja. Por pastaj dégjon kryeministrin Thaci gé thoté: “Duhet té
partecipojmé té gjithé né zgjedhje”, ose “Populli i Kosovés mé ka nominuar kandidat”. Besoj
se Thaci duhet t'i dijé né shqip “marr pjesé€” dhe “eméroj”.

Vec réndesés me huazime, ka pérdorime krejt pa nevojé shprehjesh té huaja té pérkthyera né
shqip (ose kalkime), si rasti gé pérmenda mé sipér “mé mungon” pér “mé ka marré malli” ose
“nuk bén sens” pér “nuk ka kuptim”. “Ata béné mé té mirén”, mund té jeté e pérsosur né
italisht, por s’ka asnjé lloj kuptimi né shqip. Né té kundért, “béné gjithcka” ose “béné
¢’mundén”, nuk do fuste né siklet asnjé shqiptar. Para pak vjetésh nuk pérdorej kurré shprehja
“bén me dije” né shtyp, ndérsa sot e gjen me dhjetéra heré né cdo gazeté. Shprehja qé
pérdorej né shqip ishte “njofton” ose “bén té ditur”, e cila éshté zhdukur krejtésisht pér arsye,
pér mua, krejt té erréta. Sot thuhet “kjo agjenci lajmesh bén me dije”, ose “policia béri me
dije”, ose “u bé me dije”. C'té keqe kishte “bén té ditur'? Ishte socialiste genja? Dhe nga
mbiu “bé&n me dije"? Megenése “bén me dije” éshté aq né modé tani, shprehja pérdoret nga
disa gazetaré edhe né kuptime krejt t& papritura si psh né kuptimin “déshmon”: “Fakti se fatin
e Kosovés do ta zgjidhin Bush e Putin, bén me dije pér influencén e kufizuar té Evropés”. Mos
ma merrni pér keq zgjatjen: né kéto rreshta uné thjesht po pérpigem “té bé& me dije” mbi
pérdorimin e “pa-dije” té késaj shprehjeje.

Njé tjetér ndryshim mé ra né vesh né pérdorimin e shumésit té fjalés “vit”. Shumési “vjet” gati
éshté harruar. Né radio e televizion dégjon papushim “vite”. “Néné Tereza vdiq dhjeté vite mé
paré”, “Kosova priti pavarésiné 17 vite”, “Para katér vitesh i kish vdekur gruaja”. Né intervista
té drejtpérdrejta béré dégjuesve té radios, kam hasur nga drejtuesit pyetjen: “Sa vite keni?” pér
“sa vjeg jel/jeni”. E pabesueshme! Jam e bindur gé kétyre shkruesve e folésve u duket se sa
meé pak té tingéllojné shqip, aqg mé té kulturuar paraqgiten. Céshtja éshté se shqipja bén njé
dallim té mrekullueshém mes formave “vite” dhe “vjet”. Forma “vite” paraget kryesisht
kohézgjatjen, ndérsa ajo “vjet” distancén kohore nga pika kohore e sotme né njé piké té
caktuar té sé shkuarés. Késhtu éshté e drejté té thuhet “vite vuajtiesh e brengash”, ose
“krahasuar me tre vitet e méparshme”, por duhet théné “ka tre vjet pa ardhur” ose “vdiq para
dhjeté vjetésh”. Uné digjesha té shihja fjalén “vjet” té pérdorur sakté népér afishimet e
institucioneve apo festave tiranase, ndaj kur né néntor té 2007 lajmérohej njé sesion shkencor
ngagé Biblioteka Kombétare mbushte “85 vjet” nga krijimi i saj, m'u preh shpirti e thashé me
vete “ Sé paku Aurel Plasari ende flet shqip”.

3. Pérdorime gramatikore “ndryshe”

Ky éshté aspekti mé interesant né ndryshimet gé po ndodhin né pérdorimet e shqgipes. Né
periudha revolucionare gjuhét pérgjigjen me forcé, por struktura e tyre gramatikore, ndryshe nga
leksiku, nuk pasqyron drejtpérdrejt té tilla ndryshime. Po edhe kétu, né vitet e fundit, moda pér
t'i théné gjérat ndryshe nga mé paré ka fuginé né doré né Tirané. Nuk e kam fjalén pér
pérdorimet jonormative té té folurit qé reflektohen né té shkruar si “juve e keni né doré” pér “ju
e keni né doré”, “ju té kegen jau béri djali” pér “juve té keqgen jua béri djali”, atyre jua
transmetuan me vonesé” pér “ua transmetuan”, “kujtimi i té ndjerés” pér “i sé ndjerés”, “brezi
joné” pér “brezi yné”, “ty do té ndjeké pérgjithnje” pér “ty do té té ndjeké”, “i tha mos té

shkonte” pér “i tha t& mos shkonte”, “kété fakt nuk mund ta injoroi askush” pér “nuk mund ta
injorojé”, “Kosova do ta fitoj pavarésiné” pér “do ta fitojé” etj, etj pa fund. Kéto lloj problemesh
gramatikore nuk té nderojné&, kur dalin né té shkruar. Né fakt né njé vend té zhvilluar béhet
skartimi natyral i tyre shumé pérpara se té arrijné té botohen. Nga ana tjetér, té gjitha problemet
e késaj kategorie, jané té vjetra sa veté gjuha dhe gjenden kudo e kontrollohen thjeshté me
edukim gjuhésor népér shkolla.

Jané mé shgetésuese disa ndryshime té regjistrit formal té& gjuhés sé shkruar gé nuk mund té
ndodhin natyrshém, dhe nga ana tjetér t'u kérkosh “géllimshmériné” do t'i bénte absurde.
Parafjala “pavarésisht” dikur ishte pjesé e grupit “pavarésisht nga (dyshimet)” ose
“pavarésisht prej (dyshimeve)”. Tani éshté shkurtuar duke e humbur pjesén e dyté, dhe e
drejton emrin pas vetes né njé tjetér rasé. P.sh. “ministri, pavarésisht paragjykimeve, do
respektojé procedurat” ose “pavarésisht késaj pune”. Dikur thuhej “duhet té& kontaktoni
klientin”, tani thuhet “kontaktoni me klientin”, “dikur “pérfliten teté kandidatura” e sot kam
hasur “pérfliten pér teté kandidatura”. Késhtu pra folja, papritur, ndryshon natyré dhe kérkon
(sub-kategorizon pér) njé tjetér kategori sintaksore. Po ashtu, shqipja éshté njé ndér gjuhét qé
né kushte té caktuara kérkon dy mohime (p.sh. s’thuhet “e pa kurré”, por “s’e pa kurré”) dhe
i ka njésité e polaritetit negativ (fjalé a shprehje gé pérdoren vec¢ né fjali mohore ose pyetése si
“dot”). Por népér gazeta e revista sheh pérdorime jo-shqip si “Akademia e bén dot njé gjé té
tilleé”, ose “por ju do paguani asgjé”, ose “Universiteti éshté vetém se njé fenomen i shekullit té
20"

Njé problem tjetér gramatikor i gjuhés sé shkruar jané lidhézat. Ato mbipérdoren, fryhen e
shpérdoren sikur késhtu t'i jepnin njé karakter mé intelektual copés sé shkruar. “Pér shkak se”
del vazhdimisht si “pér shkak sepse”, “pér faktin se” del si “pér faktin sepse”, “pér arsye se”
del si “pér arsye sepse”. Né té gjitha kéto raste mund té thuhet thjeshté “sepse”, ose té
pérdoret forma mé e gjaté gé pérfundon me “se”. Po késhtu éshté edhe rasti i lidhézés “pasi”
gé del shpesh si “pasi g&”. Si p.sh.: “Eshté njé strategji e gabuar pasi qé zhvleréson konceptin
e té drejtave themelore”; “Na i dhané, pasi gé ne ishim té parét”. Heré tjetér lidhéza e parafjalé
ngatérrohen dhe krijojné struktura té shémtuara e té pagarta si “falé kjo pas punés sé miré gé
béhet nga babai”. Ose pérdoren pér té ménjanuar foljet dhe krijuar ndértime emérore té
panevojshme gé errésojné kuptimin dhe thjeshtésiné e shprehjes, si “kjo me géllim shmangien
e shkeljes sé kushtetutés” (mund té thuhej garté: “Kjo synon té shmangé shkeljen e
kushtetutés”) ose “kjo pér arsye manipulimin e votave” (“kjo synon té manipulojé votat”). Sé
fundi, dua té pérmend shkurt problemet né pérdorimin e péremrave lidhoré sidomos “i té cilit/ i
sé cilés” etj. Pér mungesé njohjeje té miré té formave té shqipes sé shkruar, kéto forma ose
fshihen pas gjetjesh té reja si “¢™” ose “cfaré”, ose pérdoren gabimisht. Késhtu, shprehjet “pér
¢'takim flet edhe ministri”, “me ¢’rast ka théné”, ose “pérbéhet nga dy persona ku njé prej
tyre merret me mirémbajtjen e rrjetit” — do dilnin mé garté si: “takim pér té cilin”, “rast me té
cilin” ose “njéri prej té ciléve”. Edhe kur kéto forma njihen dhe pérdoren nga shkruesit e
mediave, shpesh dalin me gabime formale, sidomos forma “sé cilés” e parapriré nga nyja apo
parafjalé (“e sé cilés”, “prej sé cilés”).

Pér disa nga problemet né pérdorim té pérmendura né ¢céshtjen 3, mendohet se ka njé ndikim
nga kosovarishtja e shkruar dhe e folur né mediat kosovare (por ende nuk ka studime mbi kéto
ndikime). Personalisht jam krejt entuziaste pér ¢do afrim e rivéllazérim me kosovarét dhe gjithé
shqiptarét kudo gofshin. Por ndérsa “tung” éshté ag e nevojshme né shqip, shumé nga format

e lidhézave apo péremrave té mésipérm, duhen ndrequr né kosovarishten e shkruar e jo té
pércillen né shqgipen standarde. Ky fill do na riconte né njé tjetér diskutim shumé& mé té madh:
brezi i intelektualéve té rinj kosovaré déshiron si ai i té vjetérve té ndjeké pérgjithésisht shqgipen
standarde té Shqipérisé, apo ndihet mé miré me formimin e njé gjuhe té shkruar mé autentike?
Po cilado gofté zgjidhja gé i japin késaj ¢céshtjeje kosovarét apo shqgiptarét e Magedonisé dhe
Malit té Zi, shkrimi i shqipes éshté njé problem edhe mé i madh atje sesa brenda Shqipérisé,
ndaj dhe kérkon me ngut puné, kérkim e diskutim.

*Eda Derhemi éshté studiuese e gjuhés dhe komunikimit né Universitetin e lllinois-it né U-C, US

Marré nga: Revista Mapo

